MOO
TSHWJXEEB

HMONG YOUTH RALLEY ZONE
QUARTERLY NEWSLETTER

Number 2 June-July-August, 1984




Lug Nqua Hu

TUAV RAWV KOJ RAAB DLAV--Xyoo nuav
peb cov hluas kuj muaj coob tug kawm tav
High School lawm, muaj coob leej kuj has
tas yuav moog kawm ntxiv rua College, ib
txha kuj yuav moog kawm vocational, hab
muaj txha kuj xaav nrhav haujlwm ua.
Txawm yog vyuav ua dlaabtsi los
ntsoov tuav rawv koj raab dlav!!!
Muaj tug xwbfwb nwg tau has ib zaaj
lug piv txwv txug nwg lub neej. Nwg nam
naj nub has rua nwg thaum tseem yau tas,
" TUAV RAWV KOJ RAAB DLAV". Thaum
nwg tseem mivnyuas yau, hab thaum nwg
nyav txawj tuav dlav thawj zag. Nwg nam
muab dlav rua nwg noj mov. Thaum nwg
luj tuaj lawm, muaj ib nub puab tsev
tuabneeg tau moog noj mov tom khw noj
imov (restaurant) . Tej zaub tej mov gaab
heev nwg noj taag los luas pheej muab lug
ntxiv. Thaum kawg nwg tsau heev lawm.
Tug so rooj lug sau tais dlav, nwg yuav
muab nwg raab dlav tso. Tabsis tug
ntxhais so rooj has rua nwg has tas,
" Tuav rawv koj raab dlav, tseem tshuav
ntau yaam yuav noj, tsi tau taag."

ncu

Nwg xaav has tas, kuv yuav ua le caag
txhaj le yuav noj taag, rua gqhov kuv tub
noj tsau heev lawm. Txawm yog nwg tsau
heev lawm los cov cake nrug lceream gaab
dlhau heev lawm nwg pheej tseem xaav noj
heev.

Thaum koj tseem yau koj tsuas yog
nyob taug xwb, dlhau ntawd koj moog taug
kev, tsi ntev koj txawm has lug, koj yuav
kawm lug ntawd koj nam koj txiv, koj yuav
noj txiv maab txiv ntoo, koj yuav luj hlub
zoo tav hlaub tav ceg. Thaum txug caij
kawm ntawv koj yuav khaws nkaus ntawv
dlha taj lag moog kawm, dlhau xyoo lawm
koj yuav nce geb. lb gqeb rua ib qeb koj
yuav tau kawm, thaum txug kaum yuav
moog rua kaum ib, kaum ib taag nce rua
kaum ob. Xyoo nuav yuav yog xyoo kawg,
koj mob sab log yuav nrhav kev kawm
ntxiv, ua sab tiv tej kev nyuaj sab kws
sis xab lug kaw rua koj plawv, yuav tsum
tuav rawv koj raab dlav vim koj tsi tau
tav, tseem tshuav muaj ntau, koj yuav tau
sau lug rua koj ntxiv. Muab txhua yaam
lug kiv saib ghov twg zoo,mob sab loo
tuav rawv yaam ntawd, mob sab kawm koj
txhaj yuav taug zoo.

Tuav rawv koj raab dlav vim koj lub
neej tsi tau tav, tseem muaj sa nyob, tsi
xob txob moog ua tej yaam phem, yuav
txom nyem yog koj tsi noog Vaajlug Qha

kws cog lug ca tas Nwg yuav paab koj.

Tuav rawv koj raab dlav tsaam ib
ntsiv muaj tuabneeg lug txeeb tau. Txawm
yog koj yuav noj ntau npaum le caag lawm
los, tseem tshuav, tsi tau taag. Cov hluas
suavdlawg yuav tsum tig lug xaav saib koj
yuav moog ghov twg ? Los yog koj tav
lawm ? Los yog tseem tshuav ?

Thaum koj kawm tav High School,
tshuav College. Thaum tav College tshuav
Graduated School. Thaum tav Graduated
School lawm tshuav haujlwm, tav haujlwm
tshuav tsev neeg, nrhav tau noj tshuav
khoom naav, nrhav tau naav tshuav khoom
siv, nrhav tau khoom siv tshuav rua tej
miv nyuas. Puab luj hlub tuaj yuav tau tso
kawm ntawv. Thaum mivnyuas Iuj hlub
taag yuav puj yuav sev, koj yuav xaav tas
taag lawm, yuav tso dlav. Tsi txhob txawm
tso dlav vim koj tseem yuav noj, tseem
yuav naav. Koj yuav nyob tsi muaj nub
zoo sab vim koj tsi muaj kev ca sab!!!

Ua neej nyob nyuaj kawg ! Cov hluas
suavdlawg!! Koj yeej yuav nrhav txhaj tau
noj khwv txhaj tau naav. Yog koj ua
npaum le nuav txhaj yuav zoo koj sab,
thaum tau ntau haj yam xaav yuav ntau,
kev xaav yuav yeej tsi muaj nub kawg.
Vim le nuav, kuv thov caw suavdlawg lug
nrhav qhov kws yuav ua rua peb tuav
rawv moog ib txhis. Txhob txawm tso
dlav--nub twg koj tso nplajteb tseg koj
maam tso koj raab dlav. Thaum koj tuav
tau raab dlav ( Vaajtswv txujlug) lawm,
txhob tso vim tsi tau taag. Tseem tshuav
moog txug nub Yexsus ngeg rov lug coj
peb moog nrug Nwg nyob. Txawm yog koj
yuav moog kawm ntawv nyob college twg,
thaaj chaw twg, nyob zog dlaabtsi los ncu
ntsoovxob nov qaab tuav rawv koj raab dlav
kws yog koj txuj kev ntseeg hab kev dlim
txim kws Vaajtswv muab pub rua koj lawm.

Ca peb cov hluas tuav rawv raab dlav
kws taam sim nuav nyob ntawd peb teg, ca
peb leg teg diejnum nuav, kuas luj hlub
nthuav fuam vaam rua Iwm tug, txhob
muab pug ca rua nruab sab, xaa hlo moog
rua toj sab roob hauvpeg.



Congratulation !!

Kaas Hawj, Kansas City,Ks. B.S.Mission
lowa Christian College.

Maas Hawj--Pib kawm Vaajlugkub nyob rua
Cincinnati Bible College xyoo 1980. Maas
tau has tas, " Vaajtswv tau paab kuv ntau
yaam lug txug nub kws kuv txav txim sab
tuaj kawm Vaajlugkub. Yog le ntawd, kuv
zoo sab hlo yuav moog gha Vaajtswv
txujlug rua Iwm tug.." Maas kawm tau ob
lub xyoo nyob Cincinnati Bible College,
xyoo 1982 Maas tau txaav lug kawm nyob
rua lowa Christian College kws nyob rua
lub nroog Des Moines, lowa.

Plaub xyoos dlau lug yaam le ua npau
suav, tsi nwm Maas tub tau txais yaam
kws Maas tub xaav tseg ua ntej lawm,
ghov ntawd yog kawm Vaajlugkub kuas tav
hab yuav moog ua Vaajtswv teg dlejnum.
Xyoo nuav Maas kawm tav Bachelor of
Sience in Mission ( BS-Mission) huv lowa
Christian College, lub rau (6) hli tim 15
nuav Maas yuav moog ua xwbfwb nyob rua
pawg ntseeg Appleton, Wisconsin.

Peb, Koomhum  Hluas Moob Qha
Txujmoo Zoo xaav thov muab lub sijhawm
nuav lug ghuas hab zoo sab nrug Maas kws
tau mob sab kawm Vaajtswv txujlug hab
mob sab wua Vaajtswv teg dlejnum.
"Maas!!Peb nrug koj zoo sab heev, kws
Vaajiswv tau foom koob moov rua koj hab
tau paab koj dlau ib geb lug lawm." Nuav
yog Maas cov lug thaum kawg," Kuv zoo
sab heev kws Vaajtswv tau paab kuv dlau
ib geb lug lawm, ua Vaajtswv tsaug!! Kuv
xaav tas yuav moog ua Vazaitswv teg
dlejnum--Vaajtswv pum zoo kuv xaav moog
kzwm ntxiviin®

Hawj Yaaj,St. Paul ,MN. B.A. Ministry
3t. paul Bible College.

Hawj Yaaj--Pib kawm Vaajlugkub huv tsev
kawm Vaajlugkub xyoo 1980 nyob rua St.
paul Bible College. Xyoo nuav Hawj tau
kawm tav 4 xyoo, nwg tau Bachelor of Art
in Ministry. Hawj yog ib tug hluas kws
mob sab ua Vaajtswv teg dlejnum hab xaav
ua Vaajtswv teg dlejnum heev. Hawj yog
thawj tug tub teev ntawv huv Koomhum
Hluas Moob Qha Txujmoo Zoo kws muaj
nyob rua Amelikas nuav. Hawj lug ua tub
teev ntawv xyoo 1980-81. Nwg kuj yog
thawj tug hluas kws mob sab paab cov
tsaavxwm tsim khu peb lub koomhum Hluas
Moob Qha Txujmoo Zoo kuas muaj hauvpaug
hauv ntsis.

Xyoo tuaj moog Hawj xaav .moog kawm
ntxiv rua Alliance Theological Simenary
yog Vaajtswv pum zoo. Hawj tseem yuav
tuaj gha cov hluas nraag lub rooj saablaaj

'LOVE 84" txug cov hluas teg dlei teg num

( Youth Ministries ). Thov Vaajtswv paab
rua Hawj txuj kev yuav ua Vaajtswv teg
dlejnum hab kev yuav moog kawm ntxiv.

Peb Koomhum Hluas Moob Qha Txujmoo
Zoo thov lug ghuas Hawj hab ua Vaajtswv
tsaug kws Nwg tub paab Hawj lug tau 4
lub xyoo lawm. Thov Vaajtswv paab Hawj
moog ntxiv yaav tom ntej. Xaav hab ca sab
tas peb yuav pum Hawj teg dlejnum kws
lug paab peb cov Moob Ntseeg Yexus.



HLUB

IB TXHIS

XOOM NTAWG

HLUB IB TXHIS YOG IB LUB NEEJ NTAWD OB NAM TXIV KWS TAUG TSIV TUAJ NYOB
RUA AMELIKAS LAWM, ZAAJ NUAV MUAJ TSEEB. YOG IB ZAAJ KWS PEB COV HLUAS

NTSEEG YEXUS YUAV TAU NYEEM HAB XYUM UA PEB COV HLUAS LUB NEEJ

KUAS

NRHAV TAU TUG KWS YUAV HLUB PEB IB TXHIS--TUG NTAWD YOG YEXUS KHETOS.
YEXUS YOG TUG KWS YUAV TUAV TXUJ KEV HLUB CA, HAB NWG YOG TUG KWS
YUAV MUAB TXUJ KEV HLUB NTAWD RUA TXHUA TUG KWS TSHAW HAB THOV XAAV

YUAV , MOOG RAWS LE NWG LUB SAB NYAM.

Yob tub nce yuav nto roob lawm, nwg
txhaj le tig rov moog saib lub zog kws
nwg ib txwm nyob thaum yau lug, nwg
ncu txug tej phoojywg kws kawm ntawv ua
ke, tej nyuj neeg kws nwg naj nub moog
yug. Txhua yaam nuav ua rua Yob mob
sab heev, txawm yog Yob tsi quaj los tub
ua rua Yob Iug lug kuas muag heev.
Thaum kawg Yob txhaj has tau rua huv
Yob sab tas:

"Thov ncaim koj moog lub zog kws kuv

hlub hab tshua"

Xyoo 1975, thaum koomsaam Nploglab
txeeb tau Lostsuas teb lawm. Txhaj ua rua
peb ib tsoom Moob tso vaaj tse, hab tej
tsaj txhu tseg, tawm moog nrhav tej lub
tebchaws thaaj yeeb nyob. Laj meej pej
xeem nyag taug nyag tawm nkaag haav
zoov haav tsuag coj quaspuj mivnyuas
tawm nkaum kuas dlim ntawd koomsaam
teg. Vim le nuav, txhaj le ua rua Yob hab
nwg tsev tuabneeg yuav tsum tau tawm
huv nwg lub zog kws nwg mov hab tshua
moog nyob haav zoov haav tsuag, taug kev
moog yaam tsi paub sov yuav moog ghov
twg', hab yuav nrhav dlaabtsi coj lug noj.

Yob hab nwg tsev tuabneeg txhaj le
tawm huv lub zog Txheej Thaus ( lub zog
npe hloov lawm). Txhaj le ua rua Yob
ncaim See, tug kws Yob hlub moog yaam
tsi muaj ca sab tas yuav sis ntsib dlua
ib zag ntxiv lawm. Ca peb lug nyeem ntxiv
txug Yob hab See txuj kev hlub kws nyob
moog ib txhis tau.

Tau 5 lub hli kws Yob tsev tuabneeg
nyob haav zoov haav tsuag, noj nplooj
xyoob nplooj ntoo, pw nruab nub taug kev
mo ntuj. Txhaj coj puab taug kev hlaa dlej
Naabkhoom tuaj txug Vibnais. Mov tsi muaj
Yob nam Yob txiv raug luas tua tuag taag
lawm, txhaj le tshuav Yob hab Yog tug
kwv lug nyob rua huv Vibnaisxwb. Tau ob
xyoo tom qgaab Yob tug kwv los tseem tso
Yob tseg hab taug kev moog ntsib’ Yob
nam Yob txiv lawm. Txhaj le ua rua Yob
taag kev ca sab lawm, vim tsi muaj ib tug
kws Yob yuav mov hab tshua nrug Yob
koom ib txujsa, nyob ua ib tsev, sis paab
ua dlejnum. Txawm yog Yob yuav txom
nyem npaum le caag los Yob tseem tshuav
ib ghov chaw ca sab, yaam ntawd Yob
tshuav See tug kws Yob hlub nyob rua
yaav tom gaab. Yob tsi paub sov See nyob
noj le caag, moog rua thaajchaw twg, los
yog ua dlaabtsi lawm. Yob tsuas yog naj
nub tog saib puas nov xuv dlaabtsi ntawd
See xwb. Tub tau ib lub xyoo ntau
lawm, tub tsi nov xuv dlaabtsi hlo le.

Tuabneeg naj nub tuaj los tub tsi muaj leej
twg paub txug See hab nwg tsev tuabneeg
le. Yob ua sab ntev hab ca sab tas muaj
ib nub yuav pum See tuaj tXud Yob ncu
ntsoov tej lug kws See tau cog tseg cas
rua Yob txawm yog Yob tub ncaim See tau
ntev lawm los, Yob tseem muaj npluaj sab
dlawb paug tog ntsoov See tug kws Yob
hlub.






